
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«_____» _______________ 2017 թվականի N _____-Ա


«ՈՐՈՏԱՆԻ ՀԻԴՐՈԷԼԵԿՏՐԱԿԱՅԱՆՆԵՐԻ ՀԱՄԱԼԻՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ 2017 ԹՎԱԿԱՆԻ ԸՆԹԱՑՔՈՒՄ ՇԱՀՈՒԹԱԲԱԺՆԻ
 ԲԱՇԽՄԱՆ ՈՒՂՂՈՒԹՅՈՒՆՆԵՐԻ ՄԱՍԻՆ

Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 12-րդ հոդվածի 5-րդ մասը և 49-րդ հոդվածը՝ Հայաստանի Հանրապետության կառավարությունը որոշում է.
1. «Որոտանի հիդրոէլեկտրակայանների համալիր» փակ բաժնետիրական ընկերության (այսուհետ՝ ընկերություն) կողմից նախորդ տարիների գործունեության արդյունքներով կուտակված շահույթի հաշվին 100 տոկոս բաժնետոմսերի դիմաց Հայաստանի Հանրապետությանը վճարել 7320810,0 հազ. դրամ շահութաբաժին՝ վճարումը կատարելով ընկերությանը սեփականության իրավունքով պատկանող՝ «Նաիրիտ-2» փակ բաժնետիրական ընկերության` 7320810,0 հազ. դրամ բաժնեմասով` 732081 հատ հասարակ (սովորական) բաժնետոմսերով, յուրաքանչյուրը՝ 10 հազ.  դրամ անվանական արժեքով:
2. Սույն որոշման 1-ին կետում նշված` Հայաստանի Հանրապետության սեփականությանն անցած` «Նաիրիտ-2» փակ բաժնետիրական ընկերության բաժնետոմսերի կառավարման լիազորությունները վերապահել Հայաստանի Հանրապետության էներգետիկ ենթակառուցվածքների և բնական պաշարների նախարարին:
	3. Ընդունել ի գիտություն, որ սույն որոշման 1-ին և 2-րդ կետերում նշված գործարքների հետ կապված ծախսերը կկատարվեն «Որոտանի հիդրոէլեկտրակայանների համալիր» փակ բաժնետիրական ընկերության միջոցների հաշվին:







Տեղեկանք-հիմնավորում
«Որոտանի հիդրոէլեկտրակայանների համալիր» փակ բաժնետիրական ընկերության կողմից 2017 թվականի ընթացքում շահութաբաժնի բաշխման ուղղությունների մասին» ՀՀ կառավարության որոշման նախագծի վերաբերյալ

1. Անհրաժեշտությունը, ընթացիկ իրավիճակը և խնդիրները.
«Որոտանի հիդրոէլեկտրակայանների համալիր» ՓԲԸ-ին (այսուհետ` ընկերություն) սեփականության իրավունքով պատկանում է «Նաիրիտ-2» ՓԲԸ-ի 7320810,0 հազ. դրամ (732081 հատ բաժնետոմսեր յուրաքանչյուրը՝ 10 հազ. դրամ անվանական արժեքով) բաժնեմասը:
 Ընկերության գույքային համալիրի հիմնական մասը ՀՀ կառավարության 21.11.2013թ.  №1496-Ա որոշման համաձայն օտարվել է «Քոնթուր Գլոբալ ՀիդրոԿասկադ» ՓԲԸ-ին, իսկ «Հեր-Հեր» հիդրոէլեկտրակայանը ՀՀ կառավարության 04.08.2016թ. №835-Ա որոշմամբ օտարվել է ՀՀ ՊՆ ենթակայության «Արմ-Աէրո» ՓԲԸ-ին: 
Ընկերությունը գործունեություն չի իրականացնում և նրա հաշվեկշռում որևէ գույք չի հաշվառվում: Ընկերությունը նախորդ տարիների գործունեության արդյունքներով ունի                     49,7 մլրդ դրամ կուտակված շահույթ:

 2. Կարգավորման նպատակը և բնույթը.
ՀՀ կառավարության սույն որոշման նախագծով ընկերությունը 100 տոկոս բաժնետոմսերի դիմաց Հայաստանի Հանրապետությանը նախորդ տարիների կուտակված շահույթի հաշվին վճարում է 7320810,0 հազ. դրամ շահութաբաժին` վճարումը կատարելով սեփականության իրավունքով իրեն պատկանող՝ «Նաիրիտ-2» ՓԲԸ-ի 7320810,0 հազ. դրամ բաժնեմասով (732081 հատ բաժնետոմսերով, յուրաքանչյուրի անվանական արժեք 10 հազ. դրամ):

3. Նախագծի մշակման գործընթացում ներգրավված ինստիտուտները և անձինք.
ՀՀ էներգետիկ ենթակառուցվածքների և բնական պաշարների նախարարության աշխատակազմ:

4. Ակնկալվող արդյունքը.
	«Նաիրիտ-2» ՓԲԸ-ի բաժնետոմսերի կառավարման լիազորությունների վերապահում ՀՀ էներգետիկ ենթակառուցվածքների և բնական պաշարների նախարարին:



ՏԵՂԵԿԱՆՔ

«Որոտանի հիդրոէլեկտրակայանների համալիր» փակ բաժնետիրական ընկերության կողմից 2017 թվականի ընթացքում շահութաբաժնի բաշխման ուղղությունների մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Որոտանի հիդրոէլեկտրակայանների համալիր» փակ բաժնետիրական ընկերության կողմից 2017 թվականի ընթացքում շահութաբաժնի բաշխման ուղղությունների մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:



ՏԵՂԵԿԱՆՔ

«Որոտանի հիդրոէլեկտրակայանների համալիր» փակ բաժնետիրական ընկերության կողմից 2017 թվականի ընթացքում շահութաբաժնի բաշխման ուղղությունների մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ


«Որոտանի հիդրոէլեկտրակայանների համալիր» փակ բաժնետիրական ընկերության կողմից 2017 թվականի ընթացքում շահութաբաժնի բաշխման ուղղությունների մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

